


ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
ՀՀ կառավարության 2024 թ. հունվարի 11-ի N 57-Լ որոշմամբ ընդունվել է «2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրման» ծրագիրը, որով նախատեսվում է աջակցել 2023 թվականին Լեռնային Ղարաբաղից բռնի տեղահանված անձանց ձեռք բերելու գործատուի կողմից ներկայացված պահանջներին համապատասխան մասնագիտական հմտություններ, կարողություններ և աշխատանքային փորձ՝ գործատուի մոտ առկա թափուր աշխատատեղը համալրելու նպատակով, ինչն իրականացվելու է 3 ուղղությամբ՝
1. ուսուցում և աշխատանքի տեղավորում, 
1. աշխատանքային փորձի ձեռքբերում և աշխատանքի տեղավորում, 
1. ուսուցում, աշխատանքային փորձի ձեռքբերում և աշխատանքի տեղավորում։
Աջակցության 1-ին ուղղության դեպքում նախատեսվում է մինչև 6 ամիս տևողությամբ ուսուցման կազմակերպում, որի նպատակով ուսուցման ամբողջ ժամանակահատվածում շահառուին ամսական կտրվածքով հատկացվում է՝ 
•	ուսման վարձի փոխհատուցում՝ յուրաքանչյուր ամսվա համար առավելագույնը 50000 դրամ, 
•	կրթաթոշակ` ամսական 50000 դրամ․ 
Ուսուցումն ավարտելուց հետո գործատուի և շահառուի միջև առնվազն 3 ամիս ժամկետով կնքվում է աշխատանքային պայմանագիր, որի պարագայում գործատուին տրամադրվում է աջակցություն՝ առավելագույնը ամսական 50000 դրամ, բայց ոչ ավելի, քան 3 ամիս ժամկետով՝ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում սոցիալական վճարը փոխհատուցելու համար։
Աջակցության 2-րդ ուղղության դեպքում նախատեսվում է գործատուի և աշխատողի միջև առնվազն 6 ամիս ժամկետով աշխատանքային պայմանագրի կնքում և
ա․ առաջին 3 ամսվա ընթացքում աշխատանքային փորձառության կազմակերպում, որի շրջանակներում նախատեսվում է գործատուին 3 ամիս ժամկետով փոխհատուցման տրամադրում շահառուի աշխատավարձի վճարման համար` ամսական 165000 դրամ՝ ներառյալ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում` սոցիալական վճարը,
բ․ գործատուի մոտ աշխատանքային փորձառություն անցնելուց հետո գործատուին աջակցության տրամադրում՝ առավելագույնը ամսական 50000 դրամի չափով, բայց ոչ ավելի, քան 3 ամիս ժամկետով՝ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում սոցիալական վճարը փոխհատուցելու համար։
Աջակցության 3-րդ ուղղության դեպքում նախատեսվում է մինչև 6 ամիս տևողությամբ ուսուցման կազմակերպում, որի նպատակով  նախատեսվում է՝
1) ուսուցման ամբողջ ժամանակահատվածում շահառուին ամսական կտրվածքով վճարել`
•	ուսման վարձի փոխհատուցում՝ յուրաքանչյուր ամսվա համար առավելագույնը 50000 դրամ, 
•	կրթաթոշակ` ամսական 50000 դրամ․  
2) ուսուցումն ավարտելուց հետո գործատուի և շահառուի միջև նախատեսվում է առնվազն 6 ամիս ժամկետով աշխատանքային պայմանագրի կնքում և
ա․ առաջին 3 ամսվա ընթացքում աշխատանքային փորձառության կազմակերպում, որի շրջանակներում նախատեսվում է գործատուին 3 ամիս ժամկետով փոխհատուցման տրամադրում շահառուի աշխատավարձի վճարման համար` ամսական 165000 դրամ՝ ներառյալ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում` սոցիալական վճարը,
բ․ գործատուի մոտ աշխատանքային փորձառություն անցնելուց հետո գործատուին տրամադրվում է աջակցություն՝ առավելագույնը ամսական 50000 դրամի չափով, բայց ոչ ավելի, քան 3 ամիս ժամկետով՝ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում սոցիալական վճարը փոխհատուցելու համար։
1.1. Կարգավորման հարաբերությունների ներկա վիճակը և առկա խնդիրները
ՀՀ կառավարության 2024 թ. փետրվարի 23-ի N 262-Ն որոշմամբ հաստատվել է ծրագրում 1000 շահառուի ընդգրկումը՝ 873,150.0 հազ. դրամ ֆինանսավորմամբ, սակայն, հաշվի առնելով ծրագրի պահանջարկը (ս.թ. ապրիլի 19-ի դրությամբ ծրագրում արդեն իսկ ընդգրկվել է 665 շահառու)՝ ծրագրում նոր շահառուների ընդգրկման համար լրացուցիչ ֆինանսական միջոցներ հատկացնելու անհրաժեշտություն է առաջանում։ 
Բացի այդ, հաշվի առնելով, որ շահառուների ճնշող մեծամասնությունը (ընդգրկված 665 շահառուներից 664-ը) ընդգրկվել է ծրագրի 2-րդ՝ աշխատանքային փորձառության բաղադրիչով, ծրագրին հատկացված ֆինանսական միջոցները վերաբաշխելու անհրաժեշտություն է առաջանում։
1.2. Կարգավորման առարկան, առկա խնդրի առաջարկվող լուծումը
[bookmark: _GoBack]Առաջարկվում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ կատարել փոփոխություններ և լրացումներ, մասնավորապես՝ «2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրման» ծրագրի իրականացման համար 2024 թվականի պետական բյուջեից հատկացնել 273,613.7 հազ. դրամ գումար՝ ծրագրում ևս 500 շահառու ընդգրկելու հնարավորություն ստեղծելու նպատակով։ 
Մասնավորապես, սույն նախագծով ծրագրի իրականացման համար պահանջվող լրացուցիչ, ինչպես նաև արդեն իսկ հատկացված ֆինանսական միջոցների վերաբաշխման մասով առաջարկվում են արդյունքային ցուցանիշների հետևյալ փոփոխությունները՝

	 
	Առաջին եռամսյակ
	Առաջին կիսամյակ
	Ինն ամիս
	Տարի

	Միջոցառման մեջ ընդգրկված շահառուների թիվը, այդ թվում՝
	
	998
	1500
	500

	Ուսուցման և աշխատանքի տեղավորման ուղղությամբ
	
	(111)
	5
	(225)

	Աշխատանքային փորձի ձեռքբերման և աշխատանքի տեղավորման ուղղությամբ
	
	1249
	1465
	1035

	Ուսուցման, աշխատանքային փորձի ձեռքբերման և աշխատանքի տեղավորման ուղղությամբ
	
	(140)
	30
	(310)

	Միջոցառման վրա կատարվող ծախսը (հազ. դրամ)
	(218985.0)
	140,418,7
	377,658.7
	273,613.7



Ընդ որում՝ 
	 
	Առաջին եռամսյակ
	Առաջին կիսամյակ
	Ինն ամիս
	Տարի

	Ընդամենը Ծախսեր
	(218985.0)
	140,418,7
	377,658.7
	273,613.7

	Այլ նպաստներ բյուջեից
	(102,922.9)
	(198,645.9)
	(291,068.8)
	(389,180.5)

	Այլ ընթացիկ դրամաշնորհներ
	(116,062.1)
	339,064.6
	668,727.5
	662,794.2



2․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
3. Ակնկալվող արդյունքը
Նախագծի ընդունմամբ ակնկալվում է «2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրման» ծրագրի շրջանակում ապահովել ևս 500 շահառուի աջակցության տրամադրում՝ անհրաժեշտ մասնագիտական կարողություններ և հմտություններ ձեռք բերելու միջոցով գործատուների մոտ առկա թափուր աշխատատեղերը համալրելու և կայուն զբաղվածություն ապահովելու համար, ինչպես նաև ապահովել աշխատանքային փորձառության բաղադրիչով արդեն իսկ ընդգրկված շահառուներին համապատասխան աջակցության տրամադրումը։
1. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները  
Նախագծի ընդունման կապակցությամբ նախատեսվում է ՀՀ 2024 թ. պետական բյուջեի ծախսերի ավելացում 273,613.7 հազ. դրամի չափով։Նվազեցումը առաջարկվում է իրականացնել 1011 ծրագրի 12001 և 11001 միջոցառումների տնտեսումների հաշվին:

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

ՀՀ կառավարության 2021-2026 թթ. ծրագրի «4.6 Աշխատանք և սոցիալական պաշտպանություն» բաժնում ամրագրված է զբաղվածության կարգավորման պետական ծրագրերի հասցեականության ու արդյունավետության բարձրացման կարևորությունը։ Բացի այդ, ՀՀ կառավարության ծրագրում կարևորվում է նաև կյանքի դժվարին իրավիճակում հայտնված և աղքատ ընտանիքների աղքատությունից դուրս գալը՝ զբաղվածության և ինքնազբաղվածության միջոցների ապահովմամբ։





